
జల్లుబోరాడును ◆ జలకూపములను

వనవాటికల లీల ◆ వర్తించు వెంటఁ

జను బంధుజనులతోఁ ◆ జలుపు సద్గోష్ఠి

నాటపాటల తోడ ◆ నభినవ రీతి

చాటువగా నర్థి ◆ జనులకు నొసఁగు

రాగిల్లి యీ రీతి ◆ రాజయి రాజ్య

భోగంబు లనుభవిం ◆ పుచు యోగసుఖము

మఱచి తా సంసార ◆ మగ్నుఁడై యున్న

తఱిఁబెద్ద దేవికి ◆ ధరణీతలేశుఁ

డతిమోహ మొనరింప ◆ నారమణికకు

...... ...... ...... ...... ....... ....... ...... .......

[1]మనమార మరినెల ◆ మసలె వేవిళులు

దనికి యాహార మం ◆ దలి చవిదప్పెఁ

[2]బలుచనై మైతీఁగె ◆ బడలె నెన్నడుము

కలిమిఁ గైకొనె నాభి ◆ కడువికసించె

నారుగప్పై జఘ ◆ నంబు నున్పెక్కె

నూరులదరులను ◆ నూగారు విరిసెఁ

బల కెక్కెఁ జెక్కులు ◆ పాలిండ్ల మొనలు

నలుపెక్కెఁ దెలుపారె ◆ నయనంపు యుగ్మ

మా విధంబున నవ ◆ మాసముల్ నిండి

యావధూమణి గాంచె ◆ నభిరామమూర్తిఁ

దరుణార్క తేజు నం ◆ దను నట్టివార్త

ధరణీశ్వరుఁడు విని ◆ తద్దయు నలరి

కనక రత్నాంబర ◆ గజవాజి ధేను

ధనధాన్య తతులు మో ◆ దంబు దీపింపఁ

గవిబుధవందిమా ◆ గధసమూహంబు

కవనీసురులకును ◆ నాదట నొసఁగి

మరియర్భకునకుఁ గు ◆ మార మంజనఁగ

వరుస పేరిడి మణి ◆ ప్రకర దీధితులు

తులకించు ముద్దుల ◆ తొడవులు దొడిగి

పలుమాఱు నింపులు ◆ పచరించు వాని

ముద్దులఁ గడుఁజిక్కి ◆ మొదలి దేహమున




	↑ మనువార. 

	↑ దంచనమైతీగె.

		 ఈ పేజీలో చివరి మార్పు 9 మార్చి 2021న 23:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

